
1. Berwudu'.

. Berpakaian bersih.

w

. Menghadap Kiblat.

. Memulakan dengan cu-,?,'j-“ u'-as'j-“ ;”‘ (!':*1

. Diikuti dengan puji-pujian kepada Allah SWT.
6. Berselawat ke atas Nabi Muhammad SAW.

7. Diakhiri dengan doa :

Surah Al-Hajj: Ayat 27-29




Dan serukanlah kepada umat manusia untuk
mengerjakan ibadat haji, nescaya mereka akan datang
ke (rumah Tuhanmu) dengan berjalan kaki dan dengan
menunggang berjenis-jenis unta yang kurus, yang
datangnya dari berbagai jalan (ceruk rantau yang jauh).
(27)

Supaya mereka menyaksikan berbagai-bagai perkara
yang mendatangkan berbagai-bagai faedah kepada
mereka, serta memperingati dan menyebut nama Allah
pada hari-hari yang tertentu, kerana pengurniaan-Nya
kepada mereka dengan binatang-binatang ternak (untuk
dijadikan qurban) dengan yang demikian makanlah kamu
dari (daging) binatang-binatang qurban itu dan berikan-
lah makan kepada orang yang susah, yang fakir miskin.
(28)

Kemudian hendaklah mereka membersihkan diri mereka
dan hendaklah mereka menyempurnakan nazar-nazar
mereka, dan hendaklah mereka tawaf akan Baitullah
(Kaabah) yang tua sejarahnya itu. (29)

Maksudnya :

Ya Allah! Engkau teman dalam perjalanan dan
Engkaulah penjaga keselamatan kaum keluarga,
harta benda, anak cucu dan sahabat handai, Ya Allah!
Peliharalah kami dan mereka dari keburukan dunia
dan kerosakannya, Ya Allah! Sesungguhnya kami
bermohon kebaikan dan tagwa dalam perjalanan ini
dan juga amalan-amalan yang Engkau redhai, Ya Allah!
Kami bermohon supaya didekatkan dan dimudahkan
perjalanan kami dan kurniakanlah kami di sepanjang
perjalanan ini keselamatan tubuh badan, agama dan
harta benda, sampaikanlah maksud kami mengerjakan
Haji dan mengunjungi Magam Nabi-Mu, Muhammad
SAW.

Ya Allah! Sesungguhnya kami berlindung dengan-Mu
daripada segala mara bahaya di dalam perjalanan dan
perkara-perkara yang mendukacitakan, jauhilah buruk
pandangan pada kaum keluarga, harta benda, anak
cucu dan sahabat handai kami.

Ya Allah! Letakkanlah kami dan mereka sekalian
di dalam peliharaan-Mu, janganlah Engkau lucutkan
nikmat-Mu dari kami dan mereka, janganlah Engkau
mengubahkan kesihatan yang ada pada kami dan daripada
mereka wahai Tuhan yang Maha Pengasih lagi Maha
Penyayang.

Mandi sunat |hram lafaz nlatnya sepertl berlkut

Sahaja aku mandi sunat ihram kerana Allah Taala

« Lafaz niat Solat Sunat Ilhram

Sahaja aku mengerjakan solat sunat ihram dua
rakaat kerana Allah Taala.

Lafaz niat (untuk Haji dan Umrah)

= Lafaz niat Umrah

Sahaja aku mengerjakan Umrah dan berihram aku
dengannya kerana Allah Taala.

« Lafaz niat Haji

Sahaja aku mengerjakan Haji dan berihram aku
} dengannya kerana Allah Taala.




Dalam masa berihram Umrah dalam perjalanan ke
Makkah atau berihram Haji dalam perjalanan ke Arafah,
hendaklah diperbanyakkan bacaan talbiah ini secara
membaca seorang diri atau beramai-ramai dengan
suara yang terang, seperti berikut:

Hamba-Mu datang menyahut panggilan-Mu, Ya Allah!
Hamba-Mu datang menyahut panggilan-Mu, Hamba-
Mu datang menyahut panggilan-Mu, Tuhan yang tidak
ada sekutu bagi-Mu, Hamba-Mu datang menyahut
panggilan-Mu, sesungguhnya segala pujian, nikmat dan
pemerintahan adalah kepunyaan-Mu, tidak ada sekutu
bagi-Mu.

Dengan nama Allah Yang Amat Pemurah lagi Amat
Mengasihani, Ya Allah kurniakanlah aku di sini tempat
tinggal yang tetap dan rezeki yang halal, Ya Allah
sesungguhnya, Tanah Haram ini, negeri ini, ketenteraman
yang ada di dalamnya dan hamba yang ada padanya
semuanya kepunyaan-Mu Ya Allah, hamba-Mu ini telah
datang menyahut panggilan-Mu dari negeri yang jauh
dengan membawa dosa yang banyak dan amalan-
amalan yang buruk, aku pohonkan kepada-Mu sebagai
pemohonan orang yang sangat berhajat kepada-
Mu dan takut daripada azab-Mu. Oleh itu Engkau
terimalah aku, dengan limpahan kemaafan-Mu dan
masukkanlahku kawasan syurga-Mu Jannatun-Naim. Ya
Allah sesungguhnya ini adalah tanah haram-Mu maka
haramkanlah dagingku, darahku dan tulang sendiku dari
api neraka. Aamiin.

Ya Allah Engkaulah yang bersifat sejahtera, dari-Mulah
sahaja kesejahteraan, kepada-Mulah kembalinya
kesejahteraan, maka kurniakanlah kami dengan
kesejahteraan, dan masukkanlah kami ke dalam syurga
tempat yang selamat dengan sejahtera, Maha Suci
dan Maha Tinggi Tuhan yang mempunyai kebesaran
dan kemuliaan, Ya Allah kurniakan aku rahmat dan
keampunan-Mu, masukkan aku ke dalamnya dengan
nama Mu Ya Allah, segala puji-pujian tertentu bagi
Allah, selawat dan salam ke atas junjungan kami Saidina
Muhammad SAW.
10

) Maksudnya :

( Ya Allah, Yang Maha Agung, Ya Allah Yang Maha Agung, )
Ya Allah Yang Maha Agung.

Tidak ada Tuhan yang disembah dengan sebenar-
benarnya melainkan Engkau Ya Allah Yang Maha
Esa, tidak ada sekutu bagi-Mu Engkau Tuhan yang
memerintah segala sesuatu, bagi-Mu segala pujian dan
Engkau Tuhan yang berkuasa ke atas tiap-tiap sesuatu,
aku memohon berlindung dengan Tuhan yang empunya
rumah ini (Kaabah) daripada kekufuran, kemiskinan, azab
kubur dan sempit fikiran, rahmat Allah dan sejahteranya
mencucuri ke atas Saidina Muhammad, keluarganya dan
sahabat-sahabatnya.

Ya Allah tambahkanlah Baitullah ini dengan kemuliaan,
kebesaran, keagungan, ketinggian dan kebaikan dan
tambahkanlah kurnia-Mu kepada sesiapa juga yang
memuliakannya (Baitullah) dan membesarkannya dari
kalangan yang mengerjakan Haji dan Umrah dengan
kemuliaan, kebesaran, keagungan, ketinggian dan
kebaikan. )

Maksudnya :

Wahai Tuhanku masukkanlah aku ke dalam urusan
agamaku dengan kemasukan yang benar lagi mulia, serta
keluarkanlah aku daripadanya dengan cara keluar yang
sebenar lagi mulia, dan berilah kepadaku dari sisi-Mu
hujah keterangan serta kekuasaan yang menolongku dan
katakanlah (wahai Muhammad) telah datang kebenaran
(Islam) dan hilanglah perkara yang salah (kufur dan syirik)
sesungguhnya yang salah itu sememangnya perkara
yang tetap lenyap, dan Kami (Allah) turunkan dengan
beransur-ansur dari Al Quran itu ayat-ayat suci yang
menjadi ubat penawar dan rahmat bagi orang-orang yang
beriman, sebaliknya Al Quran itu tiada menambahkan apa-
apa nikmat kepada orang-orang yang zalim (disebabkan
keingkaran mereka) melainkan kerugian jua.

13




* Untuk Haji
( Lafaznya )

YaAIIahaku Heﬁd;ﬁktaﬁaf B_éi-t-ullah aII-Haram tujuh keliling
Tawaf Haji maka permudahkan bagiku dan terimalah
daripadaku kerana Allah Taala.

* Untuk Umrah
Lafaznya

( Ya Allah aku hendak tawaf Baitullah al-Haram tujuh keliling )
Tawaf Umrah maka permudahkanlah bagiku dan terimalah
) daripadaku Allah Taala. (

Maksudnya

Ya Allah!, aku hendak tawaf Baitullah al-Haram tujuh
keliling sebagai Tawaf Wada' maka mudahkanlah bagiku
dan terimalah dariku kerana Allah Taala.

Mulailah berjalan menghala rukun Hajarul Aswad serta
membelakangkan rukun Yamani, disunatkan beristilam
(menyentuh/mengucup) Hajarul Aswad pada permulaan
tawaf (jika ada kemudahan) sebaliknya adalah memadai
dengan berisyaratkan dengan melambai-lambaikan
tangan ke arah Hajarul Aswad dari penjuru Hajarul Aswad
itu, dengan membaca:

s -0 @ e ’5 - @

Kemudian mengucup tapak tangan itu dan terus berjalan
mengeliling Kaabah.

Maha Suci Allah dan segala kepujian adalah kepunyaan-
Nya, tidak ada Tuhan yang disembah dengan sebenarnya
melainkan Allah. Allah Yang Maha Besar, tidak ada daya
upaya dan kekuatan melainkan dengan pertolongan Mu
Ya Allah Yang Maha Tinggi lagi Maha Besar. Selawat
sejahtera ke atas Rasullullah SAW. Ya Allah Tuhanku
aku kerjakan ibadat ini ialah kerana beriman kepada-
Mu dan membenarkan kitab-Mu, menyempurnakan janji
dengan-Mu dan menurut perjalanan (sunnah) nabi-Mu
dan kekasih-Mu Saidina Muhammad SAW.

Ya Allah, sesungguhnya aku meminta kepada-Mu,
keampunan, kesihatan yang sempurna dan penolakan
yang berkekalan dari bala bencana sama ada pada
agama, dunia dan akhirat serta mendapat kemenangan
dengan beroleh syurga dan keselamatan dari api neraka.

17

Wahai Tuhan Kami, berilah kami di dunia ini kebaikan,
di akhirat juga kebaikan, peliharalah kami daripada azab
neraka dan masukkanlah kami ke dalam syurga bersama-
sama orang-orang yang berbakti (dan taat mengerjakan
kebajikan). Wahai Tuhan Yang Maha Kuasa dan Maha
Pengampun, Wahai Tuhan seru seluruh alam.

Maksudnya :

Ya Allah Ya Tuhanku, sesungguhnya rumah ini rumah-Mu,
Tanah Haram ini milik-Mu, keamanan ini kepunyaan-Mu,
dan hamba ini hamba-Mu dan aku ini hamba-Mu, dan
anak hamba-Mu di sini tempat orang berlindung dengan-
Mu dari api neraka, maka haramkanlah daging kami dan
kulit kami daripadanya. Ya Allah Ya Tuhanku! jadikanlah
kami cintakan iman, hiaskanlah iman itu di hati kami dan
jadikanlah kami dari golongan orang-orang yang benci
kepada kekufuran, derhaka dan maksiat, jadikan kami
dari jumlah orang-orang yang mendapat petunjuk.

Ya Allah Ya Tuhanku! peliharalah diriku daripada azab-
Mu di hari yang Engkau akan bangkitkan hamba-hamba-
Mu. Ya Allah Ya Tuhanku kurniakanlah kepadaku syurga
tanpa dihisab.

20

Maksudnya: .

Ya Allah Ya Tuhanku, sesungguhnya aku berlindung
dengan-Mu daripada kejahatan ragu-ragu (syak), syirik,
permusuhan, munafik, perangai yang jahat, pandangan
yang buruk dan daripada perubahan yang tidak baik
sama ada terhadap harta, isteri dan anak-anak. Ya
Allah, sesungguhnya aku pohon daripada-Mu keredhaan
dan syurga-Mu, aku berlindung dengan-Mu daripada
kemurkaan dan neraka-Mu. Ya Allah Ya Tuhanku,
sesungguhnya aku berlindung dengan-Mu daripada fitnah
kubur, juga fitnah hidup dan mati.

21

Ya Allah Ya Tuhanku, jadikanlah hajiku haji yang diterima,
usaha yang dipuji, dosa yang diampunkan, amal soleh
yang makbul dan perniagaan yang tidak rugi. Ya Allah
Yang Maha Mengetahui isi hati, keluarkanlah diriku
daripada gelap gelita kepada terang benderang cahaya,
Ya Allah Ya Tuhanku sesungguhnya aku pohon dari-Mu
perkara-perkara yang menyebabkan turunnya rahmat-
Mu serta mendapat keampunan, keselamatan daripada
segala dosa, beroleh segala jenis kebajikan, berjaya
mendapat syurga dan selamat daripada api neraka.
Ya Allah Ya Tuhanku, jadikanlah diriku berpuashati
dengan pemberian yang Engkau kurniakan kepadaku,
berkatkanlah apa yang Engkau anugerahkan kepadaku,
dan gantikanlah apa yang hilang dariku dengan apa yang
baik dari-Mu.

23

Ya Allah Ya Tuhanku, berikanlah aku naungan arasy-Mu
pada hari yang tidak ada naungan melainkan naungan
arasy-Mu. Tidak ada yang kekal melainkan zat-Mu dan
berilah aku minum dari kolam nabi-Mu Muhammad SAW
satu minuman yang sedap, lazat yang kami tidak akan
merasai dahaga sesudabh itu buat selama-lamanya.

Ya Allah Ya Tuhanku, sesungguhnya aku pohon kepada-
Mu sebaik-baik kebajikan sebagaimana yang dipohon
oleh Nabi-Mu Muhammad SAW dan aku berlindung
dengan-Mu dari seburuk-buruk kejahatan seperti yang
dipohon perlindungan oleh Nabi Muhammad SAW. Ya
Allah Ya Tuhanku, sesungguhnya aku pohon daripada-
Mu syurga dan nikmatnya juga daripada apa-apa yang
menghampirkan aku kepadanya sama ada dengan
perkataan, perbuatan atau amalan. Aku berlindung
dengan-Mu daripada neraka dan apa-apa jua yang
menghampirkan aku kepadanya sama ada dengan
perkataan, perbuatan atau amalan.

25

——

=r-—--..' S



(ﬁ’@&ao)ﬁbp@;uuul“l
b‘..eﬂ‘t_hb' wwoﬂu”’
M&Mgl{ujyo}ﬁélséﬂgkf
él“"‘%’s “—“‘f & Wi u—&b us"

-

,a; ..1@;”,.&;.)_.‘,1 M,m o,m.n
G i Lond ed 55 s 1 g T

a
-

26




Ya Allah Ya Tuhanku, sesungguhnya banyak tanggungan- j
tanggunganku terhadap-Mu (di antara aku dengan Engkau,
dan di antara aku dengan makhluk-Mu). Ya Allah Ya
Tuhanku, apa-apa jua kesalahanku terhadap-Mu maka
ampunkanlah, apa-apa juga kesalahan di antara aku dan
makhluk-Mu, maka aku minta Engkau tanggungkan
untukku. Dan kayakan daku dengan halal bukan dari yang
haram, dengan ketaatan dari kemaksiatan dan dengan
kurniaan-Mu dari kurniaan selain-Mu. Wahai Tuhan Yang
Maha Luas keampunan. Ya Allah sesungguhnya
rumah-Mu ini Maha Agung, zat-Mu itu Maha Mulia dan
Engkau Ya Allah Tuhan Yang Maha Lemah Lembut, Maha
Pemurah, Maha Agung sukakan keampunan, ampunilah
dosaku.

>

'Ya Allah Ya Tuhanku sesungguhnya hamba- IVIu ini

pohon dikurniakan iman yang sempurna, keyakinan yang
sebenar-benarnya, rezeki yang luas, hati yang khusyuk,
lidah yang sentiasa menyebut-nyebut nama-Mu, barang-
barang halal yang baik, taubat yang bersungguh-sungguh
sebelum mati, keampunan dan rahmat sesudah mati,
kemaafan ketika dihitungkan amalan, kejayaan dengan
mendapat syurga, dan keselamatan dari neraka, dengan
kasihan belas-Mu Ya Tuhan Yang Maha Mulia, Yang
Maha Pengampun, Ya Tuhan tambahkan ilmu kepadaku
dan masukkanlah aku ke dalam golongan orang-orang
yang baik.

Apabila selesai tawaf, maka berdirilah di tempat yang
bernama Multazam yang terletak di antara Hajarul Aswad )
dan pintu Kaabah. lanya adalah salah satu tempat yang
mustajab berdoa. Di situ bacalah doa ini:

Ya Allah Ya Tuhanku yang mempunyai Al-Baitil Atiq
(Baitullah), bebaskan diri kami, diri bapa-bapa kami,
ibu-ibu kami, saudara-mara kami dan anak-pinak kami
daripada neraka.

Ya Allah Ya Tuhanku yang mempunyai kemewahan,
kemurahan, kelebihan kurniaan dan belas kasihan.
Ya Allah Ya Tuhan! Perelokkanlah kesudahan dalam
segala urusan-urusan kami dan jauhkan kami daripada
kehinaan dunia dan azab akhirat. Ya Allah Ya Tuhanku,
sesungguhnya aku ini hamba-Mu dan anak hamba-Mu,
berdiri di bawah pintu-Mu berhadapan jenang pintu-Mu,
merendah diri di hadapan-Mu dengan mengharapkan
rahmat-Mu dan takutkan azab-Mu. Wahai Tuhan yang
sentiasa bersifat ihsan, Ya Allah Ya Tuhan, sesungguhnya
aku meminta kepada-Mu supaya Engkau memuliakan
sebutan namaku, gugurkanlah dosaku, bersihkanlah
hatiku serta terangkanlah kuburku, ampunkanlah dosaku
dan aku memohon kepada-Mu darjat-darjat yang tinggi di
dalam syurga, Aamiin.

30

Setelah selesai tawaf, disunatkan solat sunat dua rakaat
di belakang Magam lbrahim, jika tidak dapat, solatlah
dalam lingkungan Hijr Ismail di bawah Pancuran Emas
dan jika tidak dapat juga solatlah di mana-mana yang
berhampiran dengan Baitullah dan jika tidak dapat juga
solatlah di mana-mana sahaja di dalam Masjidil Haram.

Lafaz niatnya:

W sy Sl i o

Sahaja aku solat sunat tawaf dua rakaat kerana Allah
Taala.

Selepas al-Fatihah pada rakaat yang pertama bacalah
surah (al-Kafirun) dan pada rakaat yang kedua surah (al-
Ikhlas).

31

segala rahsiaku, dan perbuatan yang terang maka
terimalah keuzuranku dan Engkau mengetahui hajatku
maka kurniakanlah permintaanku. Engkau mengetahui
segala yang ada di dalam jiwaku maka ampunilah dosaku,
Ya Allah Ya Tuhan, sesungguhnya aku meminta kepada-
Mu iman yang teguh di hatiku dan keyakinan yang sebenar-
benarnya sehingga aku mengetahui bahawa tidak akan
menimpa sesuatu kepadaku melainkan apa yang Engkau
telah tetapkan dan aku pohon keredhaan dengan apa
yang Engkau bahagikan kepadaku, Engkaulah yang
menolongku di dunia dan akhirat maka matikanlah aku di
dalam Islam dan sertakanlah diriku bersama orang-orang
yang soleh (baik). Ya Allah Ya Tuhan, janganlah Engkau
tinggalkan kami di tempat yang mulia ini dengan dosa
melainkan Engkau ampunkan. Janganlah Engkau biarkan
kesedihan hati dikalangan kami melainkan Engkau
menghilangkannya dan tidak ada sesuatu hajat yang
diminta melainkan Engkau kurniakan, mudahkan segala
urusan kami dan lapangkanlah dada kami. Terangkanlah
hati kami dan sudahilah amalan-amalan kami dengan
kebaikan, Ya Allah Ya Tuhan, matikanlah kami dalam
Islam, hidupkanlah kami dalam Islam dan sertakanlah
kami bersama-sama orang yang soleh dengan tiada
mendapat kehinaan dan bala bencana.

33

Ya Allah Ya Tuhan! Sesungguhnya Engkau mengetahui

Ya Allah Engkaulah Tuhanku, tiada Tuhan yang disembah
sebenar-benarnya melainkan Engkau, Engkaulah yang
telah menciptakan aku, aku adalah hamba-Mu berpegang
kepada perjanjian dan taat setia terhadap-Mu sedaya
upayaku, aku minta perlindungan dengan-Mu dari dosa
yang telah ku lakukan. Aku mengakui limpah kurnia
Engkau ke atas ku, aku mengakui juga segala dosa yang
telah aku kerjakan. Maka ampunilah dosaku itu. kerana
tiada sesiapa yang boleh mengampunkannya melainkan
Engkau jua! Ya Allah YaTuhan, aku memohon kepada
Engkau apa yang paling baik yang pernah dipchon oleh
hamba-hamba-Mu yang soleh (baik) dan aku berlindung
dengan-Mu daripada sejahat-jahat apa yang pernah
diminta perlindungan oleh hamba-hamba-Mu yang soleh.
; Ya Allah Ya Tuhanku, dengan keagungan nama-Mu dan
k dengan sifat-Mu Yang Maha Suci dan Mulia, bersihkanlah

hati kami daripada segala keadaan yang menjauhkan

kami untuk memandang Kebesaran-Mu, belas kasih
) sayang-Mu, matikanlah kami di atas perjalanan ahli (

N

sunnah dan jamaah dengan rasa kecintaan untuk
mengadap-Mu, wahai Tuhan yang mempunyai ketinggian
dan kemuliaan. Ya Allah Ya Tuhan, terangkanlah hatiku
dengan ilmu pengetahuan dan jadikanlah tubuh badanku )
untuk mentaati-Mu, bersihkanlah hatiku dari fitnah dan
jadikanlah fikiranku dorongan untuk mengambil iktibar.
Peliharakanlah daku daripada was-was syaitan dan
keluarkan aku daripada bahayanya, wahai Tuhan Yang
Maha Pengasih sehingga syaitan itu tiada berkuasa ke
atasku. Ya Allah Ya Tuhan kami, sesungguhnya kami
telah beriman dengan-Mu, maka ampunilah dosa-dosa
kami dan peliharalah kami dari azab neraka.

Aku mulai dengan apa yang telah dimulakan oleh Allah
dan Rasul-Nya: “Sesungguhnya Safa dan Marwah itu
ialah sebahagian daripada Syi'ar (lambang) agama Allah
maka sesiapa yang menunaikan ibadat Haji ke Baitullah
atau mengerjakan Umrah, maka tiadalah menjadi salah ia

bersa’ie (berulang-alik) di antara keduanya dan sesiapa

yang bersukarela mengerjakan perkara kebajikan maka )

sesungguhnya Allah memberi balasan pahala, lagi Amat
Mengetahui”,

(A) Lafaz niat Sa'ie Haji

Ya Allah aku hendak Sa'ie antara Safa dan Marwah tujuh
kali Sa'ie Haji kerana Allah Taala.

(B) Lafaz niat Sa'ie Umrah

Ya Allah aku hendak Sa'ie antara Safa dan Marwah tujuh
kali Sa'ie Umrah kerana Allah Taala.

Angkatlah kedua-dua belah tangan melambai-lambai ke
hala Baitullah tiga kali dengan bertakbir:

asdadly ot sF ST dn

Setelah itu mulalah berjalan menuju ke Bukit Marwah.

(

Ya Allah Yang Maha Agung, Ya Allah Yang Maha Agung,

Ya Allah Yang Maha Agung, teragung dari segala yang
agung segala puji-pujian yang banyak tertentu bagi
Allah, Maha Suci Allah Yang Maha Agung dengan puji-
pujian yang mulia pagi dan petang. Disebahagian malam
hendaklah kamu sujud bagi-Nya dan bertasbihlah di
sepanjang waktu malam.

Tiada Tuhan yang disembah dengan sebenar-benarnya
melainkan Allah, Tuhan yang telah menepati segala
janjijanji-Nya. Tuhan yang telah menolong hamba-Nya
dan menghancurkan segala musuh-musuh dengan
keagungan-Nya. Tiada sesuatu yang terdahulu sebelum-
Nya dan tiada sesuatu yang terkemudian sesudah-
Nya. Tuhan yang telah menghidupkan sesuatu dan
mematikannya. Dialah Tuhan yang sentiasa hidup, tidak
mati dan tidak binasa selama-lamanya. Segala kebaikan
dan kebajikan di dalam genggaman-Nya, kepada-Nya
tempat kembali sesuatu dan Dialah Yang Maha Berkuasa
ke atas tiap-tiap sesuatu.

Wahai Tuhan, ampunilah kami, rahmatilah kami,
maafkanlah kami, kurniakanlah kami kemudahan-Mu
dan ampunilah kami segala apa yang Engkau ketahui.
Sesungguhnya Engkau mengetahui apa yang kami tidak

ketahui, dan Engkaulah Allah Yang Maha Mulia lagi Maha
Pemurah.

Ya Allah, lepaskanlah kami daripada azab api neraka
dengan beroleh kesejahteraan, kemenangan, kesukaan
bersama-sama hamba Engkau yang soleh, bersama-
sama mereka yang telah Engkau anugerahkan nikmat-
nikmat-Mu yang banyak yang terdiri daripada golongan
nabi-nabi, siddiqin, orang-orang yang mati syahid dan
orang-orang yang soleh, sesungguhnya mereka itu adalah
sebaik-baik taulan yang demikian itu adalah limpah kurnia
dari Allah dan cukuplah Allah yang amat mengetahui
(akan balasan pahalanya).

Tidak ada tuhan yang disembah dengan sebenar-
benarnya melainkan Allah, kepada Allah kami
memperhambakan diri kami dengan penuh keikhlasan
dan kejujuran walaupun orang kafir marah dan benci.

Sesungguhnya Safar dan Marwah adalah sebahagian
daripada Syi'ar (lambang) agama Allah. Maka sesiapa
yang menunaikan ibadat haji ke Baitullah atau
mengerjakan Umrah maka tidaklah salah ia bersa'ie
(berjalan dengan berulang-alik) di antara keduanya
dan sesiapa bersukarela mengerjakan perkara-perkara
kebajikan maka sesungguhnya Allah Maha Pemberi
Balasan lagi Maha Mengetahui.

“Ya Allah Yang Maha Agung, Ya Allah Yang Maha Agung,
Ya Allah Yang Maha Agung, segala puji-pujian tertentu
bagi Allah, tiada Tuhan yang disembah dengan sebenar-
benarnya melainkan Allah, Tuhan Yang Esa, tidak
mempunyai isteri dan anak dan tiada bagi-Nya sekutu
dalam urusan kerajaan-Nya, tiada bagi-Nya penolong
disebabkan sesuatu kelemahan dan bertakbirlah
membesarkan-Nya dengan sebenar-benarnya.
Sesungguhnya Engkau telah berfirman di dalam kitab-Mu
Al-Quran yang diturunkan yang bermaksud: “Pohonlah
kepada-Ku, Aku akan tunaikan permintaanmu, maka
inilah kami bermohon kepada-Mu Wahai Tuhan kami
maka ampunilah kami, seperti mana yang telah Engkau
perintahkan kami, sesungguhnya Engkau tidak pernah
memungkiri janji”.

Wahai Tuhan kami, kami telah mendengar seruan yang
menyeru kami untuk beriman dengan-Mu, maka kami
telah pun beriman, wahai Tuhan kami ampunkanlah dosa
kami, hapuskanlah segala kejahatan kami, dan matikan
kami bersama-sama orang yang baik.

Wahai Tuhan kami, berikanlah kepada kami segala apa
yang telah Engkau janjikan dengan perantaraan rasul-
rasul Engkau. Janganlah Engkau kecewakan kami di Hari
Kiamat, sesungguhnya Engkau tidak pernah memungkiri

) janji, wahai Tuhan kami, kepada Engkau kami berserah (
kepada Engkau kami kembali. Dan hanya kepada-Mu
( sahaja tempat kembali. )

Wahai Tuhan kami, ampunkanlah dosa-dosa kami dan
saudara-saudara kami yang mendahului kami beriman.
Janganlah Engkau jadikan kami daripada golongan orang
yang menaruh dengki terhadap saudara-saudara kami
yang beriman, sesungguhnya Engkaulah Tuhan yang
Maha Lemah Lembut lagi Maha Mengasihani.

Wahai Tuhan, ampunilah kami, rahmatilah kami, maafkan
kami, kurniakanlah kami kemurahan-Mu dan ampunilah
kami segala apa yang Engkau ketahui sesungguhnya
Engkau Maha Mengetahui apa yang kami tidak ketahui
dan Engkaulah Allah Yang Maha Mulia lagi Maha
Pemurah.

Sesungguhnya Safa dan Marwah adalah sebahagian
daripada Syi'ar (lambang) agama Allah. Maka sesiapa
yang menunaikan ibadat haji ke Baitullah atau
mengerjakan Umrah maka tidaklah salah ia bersa’ie
( (berjalan dengan berulang-alik) di antara keduanya )

dan sesiapa bersukarela mengerjakan perkara-perkara
kebajikan maka sesungguhnya Allah Maha Pemberi
Balasan lagi Maha Mengetahui. (

“Dengan nama Allah, Allah Yang Maha Agung, Segala
Puji-Pujian tertentu bagi Allah, Ya Allah Yang Maha
Agung, Ya Allah Yang Maha Agung, Ya Allah Yang Maha
Agung Segala Puji-Pujian tertentu bagi Allah, wahai
Tuhan kami, sempurnakanlah cahaya keimanan kami dan
ampunkanlah dosa kami. Sesungguhnya Engkaulah yang
amat berkuasa di atas sesuatu. Ya Allah Ya Tuhanku, aku
memohon kepada Engkau kebajikan dan kebaikan sama
ada yang segera atau yang terlewat, aku meminta
keampunan bagi dosaku di samping memohon rahmat
Engkau wahai Tuhan Yang Maha Belas Kasihan.

Wahai Tuhan ampunilah kami, rahmatilah kami, maafkan
kami, kurniakanlah kami kemudahan-Mu dan ampunilah
segala apa yang Engkau ketahui, sesungguhnya Engkau
mengetahui apa yang kami tidak ketahui dan Engkaulah
Allah Yang Maha Mulia lagi Maha Pemurah.

Ya Allah tambahkanlah ilmu pengetahuanku, janganlah
Engkau pesongkan hatiku selepas mendapat hidayat
petunjuk-Mu, berilah akan aku disisi-Mu rahmat,
sesungguhnya Engkau Tuhan Yang Maha Pemberi
Kurnia.

)' Ya Allah Ya Tuhanku, berilah kesejahteraan pada |
pendengaran dan penglihatanku, tiada Tuhan yang
disembah dengan sebenar-benarnya melainkan Engkau.

,( Ya Allah Ya Tuhanku, aku berlindung dengan-Mu )
daripada seksa kubur, tiada Tuhan yang disembah
dengan sebenar-benarnya melainkan Engkau, Maha Suci
Engkau, sesungguhnya aku adalah golongan orang yang
zalim.

Ya Allah Ya Tuhanku, aku berlindung dengan-Mu daripada
kufur dan kemiskinan, Ya Allah Ya Tuhan, aku berlindung
dengan keredhaan-Mu daripada kemurkaan-Mu, dengan
keampunan-Mu daripada seksaan-Mu, aku berlindung
dengan-Mu daripada kemurkaan-Mu, tidak upaya aku
menghitung segala pujian kepada Engkau sebagaimana
Engkau telah memujikan diri Engkau, bagi Engkaulah
segala kepujian sehingga Engkau redhakan akan aku.

Sesungguhnya Safa dan Marwah adalah sebahagian
daripada Syi'ar (lambang) agama Allah. Maka sesiapa
yang menunaikan ibadat haji ke Baitullah atau
,  mengerjakan Umrah maka tidaklah salah ia bersa'ie
( (berjalan dengan berulang-alik) di antara keduanya )
dan sesiapa bersukarela mengerjakan perkara-perkara

) kebajikan maka sesungguhnya Allah Maha Pemberi (

HH

Balasan lagi Maha Mengetahui.

